
भारतीय प्रौद्योगिकी संस्थानों में विदेशी छात्रों को प्रवेश
1012. श्री के॰ आर॰ अर्जुननः 

क्या मानव संसाधन विकास मंत्री यह बताने की कृपा करेंगे किः

(क) 	क्या यह सच है कि भारतीय प्रौद्योगिकी संस्थानों ने अगले साल से कई देशों के छात्रों के लिए अपने द्वार खोलने का निर्णय किया है;

(ख) 	यदि हां, तो तत्संबंधी ब्यौरा क्या है;

(ग) 	क्या यह भी सच है कि इन देशों के छात्रों को संयुक्त प्रवेश परीक्षा जेईई (मुख्य) को छोड़ने तथा सीधे जेईई(अग्रिम) में बैठने की अनुमति दी जाएगी; और

(घ) 	यदि हां, तो तत्संबंधी ब्यौरा क्या है?
उत्तर

मानव संसाधन विकास मंत्रालय में राज्य मंत्री
(डॉ. महेंद्र नाथ पाण्डेय)

(क) से (घ):	जी, हां। आईआईटी में विदेशी छात्रों को अध्ययन के अवसर प्रदान करने के विचार से (भारतीय छात्रों के लिए उपलब्ध सीटों में कमी न करते हुए) आईआईटी को प्रत्येक पाठ्यक्रम में कुल सीटों के 10% तक अधिसंख्य सीटों के सृजन हेतु प्राधिकृत किया गया है। तथापि, आईआईटी में दाखिले के लिए उन्हें जेईई (एडवांसड) परीक्षा (जो आईआईटी दाखिले हेतु अर्हक परीक्षा है) को उत्तीर्ण करना होगा। 

